9. WANGKONGAN PAMAN ROESDI

Isoek-isoek bari ngaropi, Pa Roesdi djeung pamanna tea ngawarangkong bae di dapoer, bari ngadagoan bubuy sampeu jeung sangray soeoek.

“ Sampeu jeung soeoek teh di pilemburan mah ngan dipake deungeun ngopi bae, nya kang? ” tjeuk paman Roesdi. “ Ari di dayeuh mah rea rea deui pigaweeunana.

Bulan tukang kuring tas nyaba ti Bandung, ti sobat kuring , tangkulak sampeu jeund soeoek. Di Bandung mah aya hargana ieu anu di bubuy jeung di sangray the, malah sok radjena mahal.

Babakuna sampeu digiling di arah acina, ari soeoek dikampa diarah minyakna.

Harita kuring jangji ka sobat kuring, sarta sanggup mang nyiarkeun sampeu jeung soeoek, lamun kira – kira gede untungna mah. Barang ku kuring ditimbang harga meuli jeung ngajual the, bet nihil hasilna. Ku sabab eta ayeuna kuring sakalian bae rek balangsiar.”

“ Di, akang oge boga sampeu sampeu bae mah,” tembal ‘Pa Roesdi “ di Pasirlangu sampeuna aya tilu baoe, di Pasirmuncang suuk aya tilu baoe. Kira-kira mahal hargana mah, nu akang ‘ge rek dijual, geura hayu urang ilikan ka kebon.”

   Bral Pa Roesdi jeung adina, malah si Roesdi jeung Misnem oge marilu. Sajalan-jalan teu eureun eureun nyarita hal sampeu jeung suuk.

“ Bapa, bapa! Sampeu kuring mah moal dijual. Lamun teu payu satangkal sapeser mah,” ceuk barudak the “ Jeung ulah dijual kabeh atuh, bisi euweuh bubuyeun keur urang.”

10. DI KEBON ‘PA ROESDI

“ Aeh-aeh! Kutan kang Lurah pareman the beunghar, kebon sampeu mani satungtung deuleu, kebon suuk pirang loewoek. Ieu, lamun diduitkeun tehm aya ratus perakana, kang!:” ceuk paman Roesdi.

“ Ayuena, keun bae ku kuring urang jual, asal puguh hasilna bae, akang tampi laladangna.”

“ Ih sukur ari sanggup kitu mah,” tembal pak Roesdi ka adina. Hayu urang badami bari ngiuhan di saung.

Cik Rusdi ngambut sampeu satangkal pek bubuy, tuh diditu dina durukam.”

Bari ngiuhan di saung, pjk paman Rusdi nyaritakeun deui panggilingan sampeiu jeung ngampa suuk,

Kieu caritaannana:

“ Sampeu teh saanggesna digiling atawa diparud pel digaleyan sarta dicaian sameujeuhna. Ti dinya tuluy diperes bari disaring, ari geus beunang nyaring ditamperkeun dina sababaraha bak, diarah acina. Ari hampasna atawa onggokna, eta oge dijualkeun. Di Bandung Onggok tuhur payu liwa welas ketio sapikul. Demi acina dikirimkeun ka nagara nagara sabrang sarta hargana mahal.

Prak-prakanana di panggilingan, kuring henteu pati terang bener, da geuning rea naker parabotna teh. Mangga engke bae ari senang senang, urang angkat kaditu, ambeh uninga aturanna ongkoh. DFEmi suuk dikampa, diarah minyakna, babakuna ku urang Ciateul di kota Bandung. Ieu oge, prak-prakannana nyieun minyak kawas moal pati terang dicaritakeun ku kuring utuh, Langkung sae engke bae ari ka Bandung tea. Urang sakalian ka pangampaan suuk. Ari mulih ti pangampaan urang ngagaleuh geblég sareng oncom.”

“Geblégna keur parab lauk di balong urang.” Ceuk Misnem.

“ Heueuh Nem, tapi oncomna mah keur aing!”

Keur waktu barudak ngaromong kitu, geus mendung pihujanen.

“ Jayu!” ceuik pamanna, “ Urang baralik, bisi hujanan.”

11. GELAP

Kira – kira wanci bedug, nu ti karebon tea geus daratang ka lembur, barang gek pisan di teoas imahna, cur bae hujan, gelap dor-dar taya eureunna.

Barudak lalumpatan ka imah, nyumput bari nyocokan ceuli sarta gegeroan “ Sieun gelap! Sieun gelap! “

Hujanna teu lila raat, ngan kari ngeprul kawas ibun, tapi gelap mah angger, dor-dar matak ketir keneh bae.

“ Leuh! Hadean bae urang geus nepi ka imah, coba lamun diditu keneh mah, keueung temen kainggis the beledag dibentar gelap,” omong Pa Roesdi.

Barang keur ngomong kitu, burinyay, burinyay, beledag, jelegér, deukeut pisan sorana the. “ Moal salah tangtu aya nu dibentar gelap, euy! Tah geuning aya anu jejeritan, gegeroan” 

Barang turun, katarenjoeun, jelema rame tinggarero “ kahuruan! Kahuruan! Kahuruan!”

Pa Roesdi jeung adina lalumpatan, rek milu mareuman seuneu.

Si Roesdi jeung si Misnem gegeroan ka indungna, “ Tulung! Tulung! “ bari ceurik rawah riwih, “ kuring sieun kabeuleum! Sieun dibentar gelap!”

Ari si Misnem lulumpatan, tuluy nyumput ka kolong.

“ Ka darieu barudak! Montong sieun-sieun, kapan aya ema didieu,” Omong undungna. Tapi si Misnem cicing bae di kolong, ari Roesdi ngadedempes di para.

12. KAHURUAN

Barang Pa Roesdi jeung adina nepi ka nu kahuruan tea, jelema nu nulungan tacan pati loba, seuneuna keur meujeuhna muntab-muntab tingbaleletok, tingbaleledug sora awi anu bararitu.

Nu ceurik rawah-riwih, awewe patingjarewet bari ngariringkik, barudak lalumpatan ngaler ngidul, aki-aki nini-nini digarandong ku anak incuna, nyaringkahan seuneu burung.

Jelema-jelema narulungan teu puguh cabak, lantaran kasima ku seuneu sakitu gedena. Silalatu tingbelewer, tingbelesat kawas aya nu ngalung-ngalungkeun bae. Malah tepi deui ka imah sejen, atuh beuki nambah gede bae seuneuna the.

Jelema-jelema, aya nu ngeprakan ku gantar, ngalung ngalungkeun gebog kana seuneu jeung ngabanjuran ku cai tina lodong. 

Di suhunan-suhunan imah reuteum nu marawa eunteung jeung keris, ditojokeun kana seuneu. Anu sawareh deui tumbak diacung acungkeun, pokna jelema jelema eta the panyinglar seuneu.

Keur sakitu ributna kabeneran ger deui hujan lewih gede batan tadi.

Seuneu nu nguntab tea ngadak ngadak pes pareum.Nu narulungan tuluy baralik ka saimah-imahna.

Anu taringgal di dinya ngan kari nu boga imah jeung tatangga-tatangga nu dareukeut, marantuan meres mereskeun barang nu teu lahuruan.

Cik, barudak, mana nu panghadena baris mareuman kahuruan the, ku cai, atawa ku eunteung, atawa ku keris panyinglar nu sejen?

13. OELIN


Isuk-isuk keneh Bakri jeung Djahri geus tingkurumuy handapeun tangkal limus mulungan buah nu ragrag atawa urut kalong. Barang geus mareunang buah, tuluy arulin.

“ Urang nyampeure Ujang Roesdi heula, yu! Sugan aya keneh di imahna,” omong nu saurang.

TI kajauhan keneh eta barudak geus gegeroan, nyalukan Roesdi.

“ Jang Oedi….! Jang Oedi…! Ka mana Jang Roesdi the?”

“ Sugan geus nyaba, euy!” ceuk nu saurang deui.

“ Cik calukan sakali deui, Kri!”

“ Jang Roesdi…..! Jang Gembroe….!”

“ Eueueueuyy ieu euy dewek tej,” tembal Roesdi.

“ Keur naon, jang di hawu?”

“ keur siduru, euy. Tiris, bari nungguan bubuy sampeu. Ke urang jait heula sampeuna nya! Mubuyna opat sagede gede leungeun silaing. Hayang Kri?”

“ puguh bae, Jang, haying mah.”

“ Kop tah hiji. Sapotong sewang eung Djahri. Ieu nu tilu keur dewek sorangan.”

“Aeh-aeh, na beak tilu lonjor ku sorangan?: ceuk Djahri.

“ Puguh bae, malah kurang keneh sakieu mah,” tembal Roesdi.

“ Na, ari silaing gembul teuing, Di?”

“ Iih, lain gembul, euy. Beuki barang hakan ari kitu mah.”

“ Paingan sakitu gembruna,” omong Bakti.

Roesdi nembal ka baturna “ Na, mending mana, begang kasaw silaing jeung gembru kawas dewek?”

“ nya, teuing ateuh,” tembal Bakri “ hayu euy, jeung cicing bae di hawu mah mending arulin. Da siduru the matak rea pare, ceuk kolot oge. Ka mana ulinna, euy?”

jawab Roesdi “ Urang kokoleceran, yu! Meungpeung gede angina.”

“ Kumaha dewek mah teu boga kolecerna,” tembal Bakri.

“ Dewek ge teu boga,” omong Djahri

“ Ka mana ateuh ulinna, euy?”

“ Urang titimplukan bae hayu, sisi Cigede, meungpeung rea keusik keur gogorolonganana,” ceuk Roesdi.

“ Hayu atuh.”

Barang Barudak lalaki keur ngomong kitu, kadengeun ku si Misnem. Misnem lumpat nyamperkeun bari gegeroan “ Kuring milue, Kaka Roesdi!”

“ Ah, montong sia mah awewe,” tembal Roesdi. Misnem nyentak ka Roesdi, “ Na ari awewe ulah ulin?”

“ Pek rek milu mah, tapi ngajak batur sia heula, awewe deui!” ceuk Roesdi. Brul barudak teh, awewe lalaki ngaleut ka sisi cai.

14. TITIMPLUKAN
Barabg geus deukeut ka sisi walungan, barudak lalumpatan, paheula-heula dating ka sisi cai. Barudak awewe katinggaleun, tingjarerit menta didagoan.

Roesdi gegeroan “ Kop Jurig cai, pegat budak awewe!” Barudak awewe beuki tarik galegeroanana. “ Tulung! Lalaki, Tulung! Aya nu ngudag pandeuri!”

“ Kop bae, lebok, “ Ceuk budak lalaki teh. Teu lila barudak geus nepi ka sisi cai.

“ Urang mandi heula,: Ceuk Bakri.

“ Ah, engke bae tas ulin!” omong nu saurang deui.

“Ulin naon, tadi the Roesdi?” ceuk Djahri.

“ Apan titimplukan, euy!” tembal Roesdi.

“ Kumaha titimplukan the? Ngaranna ge kakara ngadenge dewek mah. Ulin model mana eta?”

“ Model dewek bae,” ceuk Roesdi. “ Bareto nenjo barudak urang lembur cigentur, arulinna kitu.”

“ Na Kumaha petana, Di?”

“ Heug engke ku dewek dipapatahan.”

“ Lebah dieu silaing nyieun gugunungan ku keusik, sing luhur, lebah ditu silaing nyieun hiji deui. Dewek rek nyieun bobolaanana, adukeuneun.”

Si Roesdi nyieun bobolan ku keusik sagede=gede hulu. Bakri jeung Djahri nyarieun gugunungan.

Misnem jeung barudak awewe nu sejen marulungan haremis, keur duduitan.

Ceuk Roesdi, “ Hayu urang titimpukan the, tah bolana hiji sewang, meunang nyieunan dewek.

Barawa ku silaing hiji sewang, ka luhur gugunungan. Ti luhur, ku sarilaing gorolongkeun, sina diadu, saha-saha nu peuray bolana, ena nu eleh.

Dewek nu nyaksian dihandap, engke saha-saha nu peuray bolana, eta nu giliran jadi saksi. Kaharti?”

“ Puguh bae euy, hayu atuh!”

Pek barudak the arulin, pili genti nu naraek jeung nu jadi saksi.

Barudak awewe lalajo bari nyurakan nu peuray bolana.

Barang keur rame-rame arulin, ger caah gede naker teu kanyahoan lebna. Barudak lalumpatan, paheula-heula ka darat. Gugunungan pasir tea beak kabawa caah.

“ Hayu urang baralik, bisi dicarekan ku ema.” Brul barudak the baralik, ayang ayang gung, bari kakawihan, kieu kawihna:

Ayang – ayanggung, gung,

Gung goongna rame, me,

Menak ki Mas tanu, nu

Nu jadi wadana, na

Naha mana kitu, tu

Tukang olo olo, lo

Loba anu giruk,ruk

Ruket jeung kompeni, ni

Niat jadi pangkat, kat

Katon kagorengan, ngan

Ngantos kanjeng dalem, lem

Lempa, lempi, lempong!

Ngau pipi jeung nu ompong.

